
ABD FPL ծրագրի աշխատաթերթ 
միայնակ չափահասի համար, որը 
չի բնակվում հաշմանդամություն 
ունեցող անձանց և տարեցների 
տուն-ինտերնատում 
Ստորև նշված 1-12 քայլերը համապատասխանում են դատարկ 
աշխատաթերթում նշված քայլերին։ Տարեց, կույր և հաշմանդամություն 
ունեցող անձանց դաշնային նվազագույն սպառողական զամբյուղի 
մակարդակով (ABD FPL) որոշվող Medi-Cal ծրագիրը հետևում է ոչ թե 
Հավելյալ սոցիալական եկամտի (SSI) կանոններին, այլ Medi-Cal-ի 
բժշկական տեսանկյունից կարիքավորության իրավունակության 
կանոններին։1 

ABD FPL ծրագրի իրավունակություն ունենալու համար չեք կարող 
գերազանցել նահանգի կողմից սահմանված եկամտի թույլատրելի 
սահմանաչափերը։ Կան եկամտից կատարվող նվազեցումներ։ Օրինակ՝ 
կարող եք նվազեցնել առողջության ապահովագրության ցանկացած 
ծրագրով, օրինակ՝ ատամնաբուժական, առողջության կամ տեսողության 
ապահովագրության վկայագրերով սահմանվող ամսական 
ապահովագրավճարները։ Սակայն ի տարբերություն Medi-Cal-ի Բժշկական 
տեսանկյունից կարիքավորության ծրագրի՝ ABD FPL ծրագրի 
պահանջներին համապատասխանելու համար չեք կարող ավելորդ 
եկամուտը «նվազեցնել՝ ծախսելով» բժշկական ծախսերի համար։  

Եթե տանը կան երեխաներ, անցեք աշխատաթերթ 3-ին, որը նախատեսված 
է անիրավունակ ամուսին/կին և (կամ) երեխաներ ունեցող չափահասի 
համար։ 

Քայլ 1 

Մուտքագրեք ձեր չվաստակած եկամուտը նախքան առողջության 
ապահովագրության վճարները կամ հարկերը նվազեցնելը։ Չվաստակած 
եկամուտ է համարվում շահաբաժնից ստացված եկամուտը, թոշակները, 
անուիտետները, նահանգի կողմից հաշմանդամություն ունեցող անձանց 
հատկացվող ապահովագրական և անաշխատունակության նպաստները։  

https://www.disabilityrightsca.org/publications/abd-fpl-worksheet-single-adult-not-living-in-board-care#footnote1_w23xzza


ՑՈՒՑՈՒՄ․ եթե ստանում եք սոցիալական ապահովության նպաստներ, 
որոնցից նվազեցվում են Medicare-ի ապահովագրավճարները, Medi-Cal-ը 
Medicare-ի ձեր ապահովագրավճարը կվճարի ձեզ հենց այն ամսում, որում 
բավարարում եք հետևյալ պահանջներից որևէ մեկը․  

• Դուք ունեք ABD FPL ծրագրի իրավունակություն,  
• Դուք ունեք Medi-Cal-ի ցանկացած այլ ծրագրի իրավունակություն 
առանց ծախսային մասնաբաժնի,  

• Դուք ունեք Medi-Cal-ի իրավունակություն ծախսային մասնաբաժնով, 
բայց ձեր ծախսային մասնաբաժինը բավարարում եք տվյալ ամսում։  

Քայլ 2 

Հանեք չվաստակած եկամուտներից պահվող $20-ը։  

Քայլ 3 

Մուտքագրեք մնացորդը, եթե կա։ Մնացորդը չվաստակած հաշվելի 
ընդհանուր եկամուտն է։  

Քայլ 4 

Ունե՞ք վաստակած եկամուտ։ Եթե այո, մուտքագրեք ձեր վաստակած 
համախառն եկամուտը նախքան նվազեցումները։ Վաստակած եկամուտ է 
համարվում ցանկացած եկամուտ, որից վճարվում կամ ենթակա են 
վճարման սոցիալական ապահովության հարկերը։ Համախառն եկամուտը 
չի ներառում այն վաստակած եկամուտը, որը ներդրվել է նպաստների 
ֆոնդի որևէ ծրագրում երեխայի խնամքի միջոցով կամ օգտագործվել է 
բժշկական ծախսերի համար, քանի որ այդ եկամտից չեն պահվում 
սոցիալական ապահովության հարկերը։2 

ՑՈՒՑՈՒՄ․ եթե ինքնազբաղված եք, վաստակած համախառն եկամուտ ձեզ 
համար նշանակում է ձեր ճշգրտված համախառն եկամուտը, այսինքն՝ ձեր 
համախառն եկամտից հանած IRS-ի թույլատրելի նվազեցումները։3 

Քայլ 5 

Հիմա հանեք $20-ը, եթե այն չեք նվազեցրել քայլ 2-ում։ $20 նվազեցումը 
կարելի է կատարել միայն մեկ անգամ։  

Քայլ 6 

https://www.disabilityrightsca.org/publications/abd-fpl-worksheet-single-adult-not-living-in-board-care#footnote2_po28bj4
https://www.disabilityrightsca.org/publications/abd-fpl-worksheet-single-adult-not-living-in-board-care#footnote3_28p47z5


Նվազեցրեք վաստակած եկամտից աշխատանքի խրախուսման համար 
պահվող $65-ը։  

Քայլ 7 

Դիմումատուի եկամուտներից նվազեցրեք անաշխատունակության հետ 
կապված աշխատանքային ծախսերը (անգլ.՝ Impairment Related Work 
Expenses կամ IRWE-ներ)։ Դուք իրավունակ եք կատարելու այս 
նվազեցումը, եթե մինչև 65 տարեկան եք։ Եթե 65 տարեկան կամ ավելի 
բարձր տարիքի եք, կարող եք կատարել այս նվազեցումը, եթե Medi-Cal-ի 
կամ նպաստների այլ ծրագրի պահանջներին համապատասխանել եք ձեր 
ունեցած հաշմանդամության հիմքով մինչև 65 տարեկանը։  

ՑՈՒՑՈՒՄ․ IRWE-ները սեփական միջոցներով կատարվող ծախսերն են, 
որոնք ունեք, քանի որ և՛ աշխատում եք, և՛ ունեք հաշմանդամություն։ 
Այդպիսի ծախսերի օրինակներ են տնային խնամքը աշխատանքից առաջ, 
հետո և աշխատանքի ժամանակ, տեղափոխումը, երբ ձեր 
հաշմանդամության պատճառով ընդհանրապես չեք կարող օգտվել 
հասարակական տրանսպորտից կամ օգտվելն ապահով չի լինի։ IRWE-ների 
մեջ են մտնում նաև սեփական միջոցներից վճարվող բժշկական ծախսերը, 
որոնք անհրաժեշտ են աշխատելու համար, նույնիսկ եթե նույն ծախսերը 
կատարեիք չաշխատելու դեպքում։ 

Քայլ 8 

Մուտքագրեք այն ենթագումարը, որն ստացվում է բոլոր տեսակի 
եկամուտներից պահվող $20-ի չօգտագործված մասը (եթե կա (Քայլ 5)), 
վաստակած եկամտից պահվող $65-ը (Քայլ 6) և վաստակած համախառն 
եկամտից նվազեցվող բոլոր IRWE պահումները (Քայլ 7) նվազեցնելուց 
հետո։ 

Քայլ 9 

Նվազեցրեք Քայլ 8-ում մուտքագրված ենթագումարի 50%-ը։ Սա 
աշխատանքի խրախուսման նպատակով կատարվող լրացուցիչ պահում է։  

Քայլ 10 

Մուտքագրեք այն մնացորդը, որն ստացվում է Քայլ 9-ի գումարը Քայլ 8-ի 
գումարից հանելուց հետո։ Սա կազմում է ձեր վաստակած ընդհանուր 
հաշվելի եկամուտը։ Քայլ 9-ի և Քայլ 10-ի գումարները պետք է նույնը լինեն։  



ՑՈՒՑՈՒՄ․ օրինակ՝ եթե որպես ուսուցիչ աշխատելուց ստացած ձեր միակ 
եկամուտը $1000 է, և ունեք ամսական $50-ի չափով IRWE, ապա Քայլ 4-ից 
Քայլ 10-ի ձեր հաշվարկները կունենան այս տեսքը․ 

Քայլ 4․ 1000 $ 

Քայլ 5․ $1000 - $20 (նվազեցում ցանկացած եկամտից) = $980 

Քայլ 6․ $980 - $65 (նվազեցում վաստակած եկամտից) = $915 

Քայլ 7․ $915 - $50 (IRWE) = $865  

Քայլ 8․ 865 $ 

Քայլ 9․ $865 / 2 = $432․50 

Քայլ 10․ $432․50 (ընդհանուր հաշվելի եկամուտ) 

Քայլ 11 

Գումարեք ձեր չվաստակած ընդհանուր հաշվելի եկամուտը (Քայլ 3) և ձեր 
վաստակած ընդհանուր հաշվելի եկամուտը (Քայլ 10)։  

Քայլ 12 

Նվազեցրեք առողջության ապահովագրության, օրինակ՝ Medi-Gap-ի, 
ատամնաբուժական կամ տեսողության ապահովագրության համար 
կատարած բոլոր ապահովագրավճարների ամսական վճարումները։ Սա 
ներառում է Medicare Մաս B-ի ապահովագրավճարները։ 

ՑՈՒՑՈՒՄ․ լրացուցիչ տեղեկություններ կարելի է գտնել Առողջապահական  

ծառայությունների դեպարտամենտի (անգլ.՝ Department of Health Services, 
DHCS) Բոլոր վարչաշրջանների տնօրեններին ուղղված թիվ 01-18 
նամակում (ACWDL), MC 176 Տարեցների/Հաշմանդամություն ունեցող 
անձանց դաշնային նվազագույն սպառողական զամբյուղի մակարդակին 
համապատասխանող խմբի աշխատաթերթ (փոփոխված՝ 10/2020) 

Քայլ 13 

Մնացած գումարը կազմում է անձի հաշվելի եկամուտը։ 

  



Տարեցների և հաշմանդամություն ունեցող անձանց 
դաշնային նվազագույն սպառողական զամբյուղի ծրագրի 

չլրացված աշխատաթերթ 

Քայլ 1 
Չվաստակած ընդհանուր եկամուտ 
նախքան Medicare-ի կամ այլ 

նվազեցումները 
  

Քայլ 2 Հանած բոլոր տեսակի 
եկամուտներից պահվող $20-ը -20.00  

Քայլ 3 Չվաստակած ընդհանուր հաշվելի 
եկամուտ 

  

Քայլ 4 Վաստակած համախառն եկամուտ 
նախքան նվազեցումները 

  

Քայլ 5 

Հանած վերոնշյալ քայլ (2)-ի բոլոր 
տեսակի եկամուտներից պահվող 
$20-ից հետո մնացած մնացորդը, 

եթե կա 

  

Քայլ 6 Հանած վաստակած եկամտից 
պահվող $65-ը -65.00  



Քայլ 7 
Հանած անաշխատունակության 
հետ կապված աշխատանքային 

ծախսերը 
  

Քայլ 8 Ենթագումար   

Քայլ 9 
Հանած Քայլ (8)-ի ենթագումարի 

50%-ը որպես աշխատանքի 
խրախուսման լրացուցիչ պահում 

  

Քայլ 10 Վաստակած ընդհանուր հաշվելի 
եկամուտ 

  

Քայլ 11 

Գումարեք չվաստակած 
ընդհանուր հաշվելի եկամուտը 

(Քայլ 3) և վաստակած ընդհանուր 
հաշվելի եկամուտը (Քայլ 10)՝ 
ընդհանուր հաշվելի եկամուտն 

ստանալու համար 

  

Քայլ 12 

Նվազեցրեք առողջության 
ապահովագրության բոլոր 

վճարումները՝ ներառյալ Medicare-
ի ապահովագրավճարները4 

  

Քայլ 13 
ABD FPL ծրագրով 

իրավունակության որոշման 
համար հաշվված եկամուտ 

Քայլ 13-ում ստացված գումարը 2025 թ. հավասա՞ր է, թե՞ փոքր է 
$1801-ից։ Եթե այո, դուք համապատասխանում եք Medi-Cal-ին 
առանց ծախսային մասնաբաժնի։ 

• 1.Cal.Welf. & Inst.Code § 14005.40։ Բոլոր վարչաշրջանների տնօրեններին 
ուղղված նամակ (անգլ․՝ All County Wide Directors Letter, ACWDL) թիվ 00-57, 00-
68, 01-18, 02-38, 23-03։ 

• 2.20 CFR § 416.1110(a), Սոցիալական ապահովության Ծրագրի գործառնական 
ձեռնարկի համակարգ (POMS) SI 00820.100-C.1։ 

• 3.Ձեր ներկայիս ամսական եկամտի չափը որոշում եք՝ հիմնվելով ձեր նախորդ 
տարվա եկամտային հարկի հաշվետվության և նախորդ տարվա ճշգրտված 
համախառն եկամտի ու նախորդ տարվա համախառն դրամամուտքերի 
համեմատության վրա։ Եթե նախորդ տարի ձեր ճշգրտված համախառն 
եկամուտը կազմել է ձեր համախառն դրամամուտքերի 50%-ը (այսինքն՝ $20 000, 
եթե դրամամուտքերը կազմել են $40 000), ապա Սոցիալական ապահովության 
դեպարտամենտը ձեր այս տարվա եկամուտը որոշելիս կենթադրի, որ այս տարի 
ձեր ամսական ճշգրտված համախառն եկամուտը կկազմի ձեր ընդհանուր 
դրամամուտքերի 50%-ը։ 

• 4.Medi-Cal ծրագիրը կվճարի ձեր Medicare-ի Մաս B-ի ապահովագրավճարն 
անմիջապես ձեզ, եթե համապատասխանեք ծրագրի պահանջներին։ Այդ 
դեպքում ձեր սոցիալական ապահովության նպաստների ամբողջ գումարի չեքը 
կստանաք առանց Medicare-ի նվազեցման։ 

